Þorlákshöfn 8. nóvember 2007
Stefna Sveitarfélagsins Ölfuss í menningarmálum til ársins 2010
Inngangur

Frá því að fyrst var skipað í menningarnefnd í Sveitarfélaginu Ölfusi hefur verið unnið að gerð stefnu sveitarfélagsins í menningarmálum.  Árið 2007 var ákveðið að ljúka við gerð stefnunnar og fá íbúa Ölfuss til að taka virkan þátt í mótun hennar. 

Send var út könnun til íbúa sveitarfélagsins 18 ára og eldri, þar sem þeir voru spurðir álits á því sem gert hefur verið á sviði menningarmála.  Niðurstöður sýndu að íbúarnir eru yfirleitt ánægðir með framboð á viðburðum. Helstu athugasemdir tengdust því að ungu fólki fannst ekki nægilega komið til móts við þeirra óskir og væntingar og gagnrýnt var að ekki væri meira um viðburði í dreifbýli.

Um leið og niðurstöður könnunar voru kynntar var efnt til íbúafunda, fyrst í Ráðhúsinu í Þorlákshöfn og síðar sama dag í Básnum í Ölfusi.  Rögnvaldur Guðmundsson, ferðamálafræðingur og Steingerður Hreinsdóttir frá Atvinnuþróunarfélagi Suðurlands aðstoðuðu við undirbúning og framkvæmd íbúafundanna.  Vel var mætt á báða fundina og var reynt að skilgreina hvað helst þyrfti að bæta í sveitarfélaginu og hvernig ætti að forgangsraða. 
Í kjölfar könnunar og íbúafunda voru niðurstöður teknar saman og unnar í stefnumótun þá er hér fer á eftir.

Tilgangur menningarstefnu er að gera menningarstarf á vegum sveitarfélagsins markvissara. Stefnan auðveldar þeim sem starfa að menningarmálum að skipuleggja starfið betur og hægt er að vinna að ákveðnum markmiðum yfir lengra tímabil.  Að sama skapi er ljóst að með stefnumótun verður fjármunum sveitarfélagsins betur varið.  Stefnan er gerð til þriggja ára, til ársins 2010 og verður hún þá endurskoðuð. 
Bæjarstjórn Ölfuss hefur á undanförnum árum lagt mikla áherslu á menningarmál í sveitarfélaginu. Árið 2004 var tekin ákvörðun um að búa til stöðu menningarfulltrúa Ölfuss. Þar með voru gefin fyrirheit um gera menningu hátt undir höfði í sveitarfélaginu. Auk þess sem menningarlíf og -viðburðir bæta búsetuskilyrði og eru mannbætandi, er hægt að nýta menningu sem tæki til kynningar, markaðssetningar og atvinnuuppbyggingar í sveitarfélaginu. 
Í menningarstefnunni er lögð áhersla á gott samstarf milli menningarstofnana, skóla, félagsmiðstöðvar og nýstofnaðs menningarráðs með það að leiðarljósi að auka áhuga ungs fólks á menningu og listum og fá unga fólkið til að taka þátt í að móta einstaka menningarviðburði.  Á næstu árum verður unnið að því að fjölga söfnum og sýningum í Ölfusi. Unnið verður að því að fá báta- og bátavélasafn Þjóðminjasafns Íslands í Þorlákshöfn og að byggja upp áhugaverða fræðslusýningu á hverfisverndarsvæðinu.
Markmið og leiðir

1)   Efla og hlúa að því öfluga menningarstarfi sem til staðar er í sveitarfélaginu

· Gera samstarfssamninga við félög og einstaklinga um menningarstarf í sveitarfélaginu.

· Veita annað hvert ár menningarverðlaun Sveitarfélagsins Ölfuss.

· Kynna Lista- og menningarsjóð sveitarfélagsins og aðstoða við gerð umsókna auk þess að kynna aðrar leiðir til fjármögnunar verkefna.

· Veita aðstoð og ráðgjöf. 

· Bæta aðstöðu til sýninga og tónleikahalds í Versölum.

· Hvetja og styðja skapandi einstaklinga í sveitarfélaginu til að koma list sinni á framfæri og/eða efna til menningarviðburða.

2)  Auka áhuga ungs fólks á listum, menningu og sögu svæðisins

· Stuðla að markvissu samstarfi menningar- og menntastofnana.

· Stuðla að reglulegum samskiptum og miðlun milli yngri og eldri íbúa Ölfuss.

· Bjóða ókeypis aðgang að tónleikum og öðrum listviðburðum á vegum sveitarfélagsins fyrir börn yngri en 12 ára.

· Efna til listasmiðju á sumrin fyrir börn og ungmenni.

· Leitast við að virkja ungmenni við mótun dagskrár menningarhátíða þegar það á við.
3)  Standa fyrir fjölbreyttum menningarviðburðum

· Halda bæjarhátíð í Þorlákshöfn undir nafninu Hafnardagar, þar sem leitað er eftir samstarfi við fyrirtæki, félagasamtök, skóla, unglingaráð og íbúa sveitarfélagsins. Á hátíðinni skal dregin fram sérstaða Þorlákshafnar sem sjávarþorps.

· Efna til menningarviðburða í dreifbýli í samstarfi við fyrirtæki, félagasamtök og íbúa sveitarfélagsins, jafnvel efna til uppskeruhátíðar.
· Skipuleggja tónleikaröð undir heitinu Tónar við hafið, þar sem boðið verði upp á fjölbreytta efnisskrá.

· Efna til fjölbreyttra sýninga í Gallerí undir stiganum, í skrúðgarði og  í samstarfi við Listasafn Árnesinga, í Versölum.
· Standa fyrir viðburðum þar sem fjölmenningarlegur bakgrunnur íbúa sveitarfélagsins fær notið sín.

4)  Vernda og kynna menningararf og sögu svæðisins með fjölbreyttum og       
      lifandi aðgerðum

· Merkja og kynna valda sögustaði og minjar vítt og breitt um sveitarfélagið.
· Leitast við að vernda svæði og byggingar sem hafa sögulegt gildi fyrir Sveitarfélagið.
· Hannað verði áhugavert útivistar- og sýningarsvæði á svonefndu hverfisverndarsvæði undir heitinu Verstöðin Þorlákshöfn.
· Leitast við að gera sögu uppgræðslu og landgræðslu sýnilega í og við Þorlákshöfn.



5)  Nýta menningu til að efla atvinnulífið og búsetu á svæðinu

· Styðja ferðaþjónustufyrirtæki með menningartengdri ferðaþjónustu, m.a. með því að auka framboð á afþreyingu í formi safna og sýninga.
· Efla Bæjarbókasafn Ölfuss sem menningar-, upplýsinga- og fræðslumiðstöðvar, þar sem boðið er upp á fjölbreytta menningarviðburði og margvísleg safngögn, m.a. efni á erlendum tungumálum.

· Unnið verði að því að fá báta- og bátavélasafn Þjóðminjasafns Íslands til Þorlákshafnar.
· Kynna markvisst mennningarviðburði og allt það sem vel er gert á sviði menningarmála, svo það megi nýtast við að bæta ímynd Sveitarfélagsins Ölfuss.
Samþykkt á fundi bæjarstjórnar 29. nóvember 2007

